
Vendim i Këshillit të Mediave të Shkruara të Kosovës ndaj 

ankesës së Isuf Zekaj kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 01 mars 2023, shqyrtoi ankesën e dërguar nga 

Isuf Zekaj kundër Insajderi lidhur me publikimin e shkrimit 

me titull “Shpërthen ryshfeti në Qeverinë Kurti – dy zyrtarë 

të lartë përfshihen në korrupsion brenda një jave”, dhe mori 

këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Shpërthen ryshfeti në 

Qeverinë Kurti – dy zyrtarë të lartë përfshihen në korrupsion 

brenda një jave”, me pretendimin se artikulli bie në 

kundërshtim me kapitullin II (raportimi i së vërtetës) të 

Kodit të Mediave.  

  

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK pas leximit të ankesës dhe pretendimeve të saj, si dhe 

shkrimit të publikuar nga media, gjen se shkrimi në disa pjesë 

të tij, për të cilat është ankuar ankuesi, bie në kundërshtim 

me Kodin e Mediave, ngase media e cilëson ankuesin si marrës 

të ryshfetit - edhe pse për të nuk ka një vendim të formës së 

prerë. Po ashtu media e cilëson ankuesin si anëtar të 

Qeverisë, ndërsa i njëjti është profesionit dhe në cilësinë 

e mjekut vepron dhe mund të caktohet në pozita që lidhen me 

profesionin e tij.  

 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


